
- ABSTRACT

This study focuses on the development of quality culture in construction
firms in Indonesia. The objectives of this study are to identify factors and best
activities of each factor that influence the development of quality culture, identify
critical factors in the development of quality culture and develop the quality culture
model. The study was carried out by using questionnaire survey and supplemented
by conducting series of discussions with the selected parties that directly involved in
construction firms. One hundred Indonesian class “A” construction firms were
selected as respondents for this study. The data were analysed by using statistical
techniques. Validity and reliability test were used to identify factors and the best
activities of each factor that influence the development of quality culture. Correlation
and regression were used to explain the relationship among factors and to identify
critical factors in quality culture development. Path analysis was used in producing
the conceptual model. Integration Definition for Function Modelling (IDEFO0)
method was used to develop the quality culture development model. In conclusion
this study has identified eight factors that influence the development of quality
culture which include organization structure, communication, motivation, leadership,
teamwork, appreciation and recognition, education and training, and also
empowerment. This study has identified the critical factors in the development of
quality culture in a construction firm. IDEFO model was developed and validated by
experts selected from construction sector and other sectors. The development of
quality culture model can be used as a guidance in selecting the appropriate strategies

for the implementation of a firm’s quality culture development.

BABI

PENGENALAN

1.1 Pengenalan

Arus globalisasi terus berkembang dalam dua dekad terakhir ini.
Perkembangannya dapat dilihat dengan meningkatnya persaingan antarabangsa
melalui kemasukan produk-produk di pasaran. Kemasukan produk-produk telah pula
menembusi sempadan pasaran suatu negara, sehingga sudah tidak terlihat lagi
sempadan antara kawasan satu negara dan negara lainnya. Maksud daripada
perkembangan tersebut adalah keseragaman keperluan kualiti yang dituntut oleh
pelanggan di seluruh dunia. Kepuasan pelanggan merupakan syarat mutlak bagi
kejayaan industri produk dan perkhidmatan. Dengan demikian hanya produk dan
perkhidmatan yang kualitinya dapat memenuhi keperluan pelanggan sahaja mungkin

dapat terus bersaing di pasaran global (Sudomo, 2001).

Perubahan ini perlu segera dilaksanakan oleh semua pihak yang terlibat
dalam ekonomi global. Peningkatan kualiti merupakan cabaran utama yang perlu
diperhatikan dengan serius untuk memastikan keupayaan bersaing di pasaran global.
Keupayaan itu adalah kesanggupan untuk ahli-ahli perniagaan bersaing dalam
pasaran untuk berjaya dalam persaingan atau mempertahankan pasaran yang sedia
ada. Dari sudut pandangan pasaran global keupayaan itu adalah daya tarikan suatu
produk atau perkhidmatan yang membuat pelanggan global memilih produk atau
perkhidmatan diantara pilihan-pilihan sedia ada. Terdapat banyak faktor yang
mempengaruhi pilihan pelanggan, tetapi empat faktor utama ialah kualiti, harga,



penghantaran dan perhidmatan pelanggan ( Zeithaml,1988; Gehani, 1993; Bob,
2001; Maull, et al., 2001; Zulian Yamit, 2001 dan Maloney, 2002 ).

Persaingan boleh diibaratkan seperti sebuah peperangan. Dalam era
globalisasi ini pengarah dan pengurus pemasaran memasuki satu era persaingan yang
menyeluruh. Mereka memasuki suatu era di mana untuk berjaya dalam persaingan
tersebut menjadi semakin sukar. Keupayaan mereka diuji secara jelas dalam
menentukan strategi persaingan dan meningkatkan keupayaan bersaing secara
berkekalan. Persaingan tersebut terjadi di semua sektor baik produk ataupun

perkhidmatan.

Persaingan berlaku dalam semua sektor industri berikutan perkembangan
teknologi dan perkembangan ilmu pengetahuan baik di industri produk mahupun
industri perkhidmatan (Kubal, 1996; Zulian, 2001). Seperti industri perkilangan
ianya lebih awal menghadapi persaingan ini, kerana industri tersebut lebih
bergantung kepada teknologi. Sementara industri pembinaan lambat menghadapi
persaingan kerana industri pembinaan lebih bergantung kepada tenaga manusia
dalam mengendalikan kualitas kerja dan proses kegiatan untuk menciptakan
kepuasan pelanggan (Kubal, 1996; Star, 1999). Walaubagaimanapun berasaskan
pengalaman daripada industri perkilangan, industri binaan tidak terlepas kepada
keperluan untuk meningkatkan persaingan dan juga kualiti melalui pengurusan
kualiti dan menciptakan budaya untuk keperluan pelanggan (Kubal,
1996;Chase,1998; Torbica dan Stroh, 1999; Rilley dan Brown, 2001).

Peningkatan persaingan biasanya diikuti dengan peningkatan kualiti para
pesaing yang terlibat. Oleh itu setiap firma binaan dituntut untuk memerhatikan
keperluan dan kehendak pelanggan. Mereka mesti berusaha memenuhi apa yang
dikehendaki oleh pelanggan lebih daripada yang dilakukan oleh para pesaing lain.
Akhirnya, perhatian utama setiap firma binaan hendaklah ditumpukan untuk

menghasilkan produk serta perkhidmatan yang berkualiti.

Dalam menghadapi persaingan untuk memenuhi kehendak pelanggan, Juran

(1989) menyatakan bahawa kunci kejayaan suatu perniagaan agar mampu bersaing

adalah kualiti. Kualiti yang buruk mengakibatkan hilangnya pelanggan dan



pembaziran. Kualiti dan pelanggan berkait rapat antara satu sama lain. Ini kerana
kualiti akan memberikan satu dorongan kepada pelanggan untuk sering berhubung
dengan firma binaan. Perkara ini akan memberikan kesan positif kepada firma binaan
iaitu meningkatkan kepuasan pelanggan. Tiada alat pengukur khas untuk menilai
suatu kualiti tetapi ia dapat ditentukan dengan menggunakan kepuasan pelanggan.
(Oakland, 1994; Creech, 1994; Abdel Razek, 1998 dan Sonny, 1999).

Walaupun kepentingan kualiti telah disedari, namun dalam industri
pembinaan masih terdapat perancangan yang kurang baik, sistem kawalan aliran
modal yang kurang berkesan, sumber manusia yang tidak cekap, tahap pengurusan
teknologi yang kurang memuaskan dan pengiraan kos pembinaan yang tidak tepat
(Imam Soeharto, 1995; Cost, 1989; Measuring, 1989; Quality, 1990; Prijono et al.,
1997 dan Abdel Razek, 1998).

Dengan memahami bahawa kualiti merupakan salah satu alternatif
peningkatan daya saing maka firma binaan haruslah mempunyai satu sistem
pengurusan yang berkualiti untuk memastikan projek yang dibina siap tepat pada
masanya, mengikut anggaran belanjawan yang ditetapkan dan mempunyai taraf

kualiti teknikal yang memberangsangkan sesuai dengan kehendak pelanggan.

Sistem pengurusan kualiti yang baik sepatutnya berdasarkan kepada
kesedaran kualiti yang menjadi satu budaya dalam sesebuah firma binaan yang
melibatkan seluruh anggotanya. Kajian ini dilakukan untuk membantu sesebuah
firma binaan membangunkan budaya kualiti yang diperlukan bagi memastikan

penghasilan produk dan perkhidmatan yang mampu bersaing dipasaran global.

1.2  Latar Belakang Kajian

Sistem pengurusan berkualiti adalah satu konsep yang masih baru di
Indonesia. Pelaksanaannya masih di peringkat awal dalam industri pembinaan di
negara ini. Bagaimanapun sistem pengurusan kualiti telah dilaksanakan di beberapa

firma pembinaan seperti di Hong Kong dan Singapura. Manakala di Amerika dan



United Kingdom ia sudah dijalankan sejak lebih kurang 20 tahun yang lalu (Low dan
Goh, 1992; Abdel Razek, 1998 dan Torbica dan Stroh, 1999). Untuk perlaksanaan
sistem pengurusan kualiti di negara ini, firma binaan perlu mempelajari pengalaman
yang telah dicapai oleh industri pembinaan di negara-negara yang disebutkan di atas.
Faktor utama yang menjadi penghalang dalam perlaksanaan sistem pengurusan
kualiti adalah kurangnya budaya kualiti dalam industri tersebut (Low dan Goh,
1992).

Kebanyakan firma binaan utama, sub-firma binaan dan perunding tidak
menyedari pentingnya pengurusan kualiti dan tidak jelas tentang konsep sistem
kualiti. Begitu juga pelanggan yang hanya merasakan sistem kualiti sebahagian
keperluan perjanjian tanpa mengetahui pengertian sistem kualiti. Hasilnya, firma
binaan utama dan perunding hanya mendengar apa yang dikatakan oleh pihak
pengurusan jaminan kualiti sahaja tanpa dapat melaksanakannya. Dengan itu punca
permasalahan adalah, mereka semua tidak dapat menerima dan menyetujui konsep
dan kekurangan keperluan latihan untuk semua peringkat pekerja bagi membiasakan
diri dengan konsep kualiti (Low dan Goh, 1992).

Secara amnya, perjanjian pembinaan di Indonesia adalah seperti gaya barat
iaitu mendefinisikan skop kerja secara terperinci dan jelas dari permulaan. Oleh itu
untuk mendapatkan hasil dan perkhidmatan yang berkualiti pengurusan pembinaan
harus ditekankan secara terus menerus dengan memperbaiki “manusia” dan “proses”.
Proses dan manusia adalah merupakan elemen-elemen yang saling berkaitan.
Perlaksanaan yang tidak baik boleh menghalang kejayaan yang lain ( Koskala, 1992;
Nesan dan Price, 1996). Manusia merupakan elemen utama rancangan dan sokongan
untuk aktiviti yang menjadikan kualiti menjadi satu panduan hidup, baik untuk hasil
dan perkhidmatan, budaya ataupun produk kerana manusia kunci menuju kejayaan
(Brelin, et al., 1997).

Persetujuan menanamkan kualiti di antara anggota-anggota pembinaan
memerlukan perubahan budaya dalam industri pembinan. Tetapi adalah amat sukar
dan prosesnya adalah terhad, ini adalah kerana selain daripada masalah prosedur,

masalah lain yang sering wujud adalah keengganan untuk melakukan perubahan dan



mengikuti serta melaksanakan peraturan yang telah ditetapkan dalam sistem

pengurusan kualiti tersebut.

Pengurusan kualiti merupakan suatu sistem pengurusan yang mengutamakan
kualiti sebagai strategi korporat untuk meningkatkan kemampuan persaingan. Ia
berorientasi kepada kepuasan pelanggan melalui pembaikan berterusan dan
menyeluruh ke atas hasil, perkhidmatan manusia, proses dan persekitaran (Goetsch
dan Davis, 1994). Kualiti tidak hanya mencakup hasil dan perkhidmatan tetapi juga

meliputi proses, persekitaran dan manusia.

Memandangkan aktiviti sebuah firma binaan atau pembinaan itu diuruskan
oleh manusia maka suasana yang seimbang dan harmoni untuk mencapai keunggulan
perlu diwujudkan. Kualiti merupakan bukti bagi keunggulan dan kita perlu
membangunkannya dengan perancangan (Barry, 2002).

Sikap dan perilaku setiap pekerja sangat penting dalam membangunkan
kerjasama dalam sesebuah firma binaan. Moral dan semangat kerja yang tinggi, rasa
tanggung jawab untuk menyelesaikan pekerjaan dengan baik, ketepatan waktu, patuh
dan kesetiaan kepada firma akan menghasilkan kerjasama yang menguntungkan.
Oleh itu, untuk menyokong dan memudahkan perubahan budaya firma binaan ke
arah budaya kualiti, terlebih dahulu firma binaan perlu memfokuskan kepada
persekitarannya yang didorong oleh nilai-nilai budayanya sendiri. Untuk memahami
budaya kualiti melalui bagaimana pekerja-pekerja dalam organisasi berperilaku,
bertindak balas,dan berinteraksi melakukan perubahan kepada budaya kualiti, perlu
menentukan faktor-faktor yang dapat mempengaruhi budaya kualiti dan
menyediakan garis panduan dalam pembangunan budaya kualiti (Adebanjo dan
Kehoe, 1999; Goetsch dan Davis, 1994).

Daripada huraian di atas beberapa perkara penting yang menjadi asas kajian
ini dapat dirumuskan iaitu:
i Untuk mewujudkan firma binaan yang mampu bersaing di pasaran global,
diperlukan komitmen terhadap kualiti dan membiasakan diri dengan konsep

kualiti. Untuk mencapainya pengurusan pembinaan perlu merubah budaya



sesebuah syarikat kepada budaya kualiti, dengan memperbaiki elemen-
elemennya iaitu manusia dan proses.
ii. Untuk mewujudkan syarikat yang berkualiti melalui manusia dan proses,
perkara berikut perlu dilakukan :
* Mengenal pasti faktor-faktor dan aktiviti terbaik untuk pembangunan
budaya kualiti;
» Mengenal pasti hubung kait dan pengaruh diantara faktor-faktor untuk
mewujudkan budaya kualiti;
= Mengenal pasti hubungan faktor-faktor dengan budaya kualiti untuk
pembangunan budaya kualiti.
iii Pembangunan model budaya kualiti untuk membantu mempermudahkan

pelaksanaan pembangunan budaya kualiti dalam industri pembinaan.

1.3  Pernyataan Masalah

Pengurusan kualiti memainkan peranan penting dalam industri pembinaan. Ia
dapat meningkatkan persaingan atau meningkatkan peluang sesebuah firma binaan
untuk memasuki era globalisasi. Dalam era globalisasi tantangan terhadap
perniagaan semakin kuat iaiatu persaingan semakin tinggi, teknologi semakin
canggih, peraturan yang semakin ketat serta pengguna yang semakin
berpengetahuan. Ini akan menjadikan kadar persaingan lebih tinggi, tuntutan
daripada pengguna terhadap kualiti yang lebih baik untuk produk atau perkhidmatan
semakin diperlukan. Oleh itu, berlaku pelbagai perubahan polisi sama ada dalam
skop tempatan mahupun antarabangsa. Ia tidak dapat dihindarkan dalam menghadapi

cabaran, sama ada di pasaran tempatan mahupun di pasaran antarabangsa.

Untuk memiliki keupayaan tersebut, firma binaan perlu memberi tumpuan
kepada penambahbaikan kualiti produk atau perkhidmatan. Ini kerana hanya firma
binaan yang lebih cekap dan berkesan akan memenangi persaingan dalam
penguasaan pasar serta keuntungan (Prijono, et al., 1997). Untuk menghadapi situasi

sedemikian, sistem pengurusan kualiti yang cekap adalah amat diperlukan. Tanpa

sistem pengurusan kualiti yang cekap, produk pembinaan tidak dapat dijamin, dan



proses pembinaan mungkin akan mengalami kegagalan. Ini kerana diperingkat antara
bangsa aspek jaminan kualiti merupakan satu kemestian bagi sesebuah firma binaan

supaya dapat terus bertahan dan berdaya saing.

Jika dibandingkan dengan pengurus projek dan perunding, firma binaan
didapati lebih sukar menyesuaikan operasinya dengan keperluan sistem pengurusan
kualiti. Abdul Hakim, et al. (2000), mendapati bahawa firma-firma binaan yang
besar gagal menghantarkan pelan kualiti projek seperti yang diperlukan dalam
kontrak binaan. Hanya setelah satu tahun kemudian firma binaan tersebut dapat
menyediakan pelan kualiti projek dengan bantuan perunding kualiti. Walaupun pelan
kualiti projek tersebut telah tersedia, tetapi mereka masih lagi menghadapi masalah
iaitu tidak mampu melaksanakannya. Ini kerana mereka tidak mempunyai
pengalaman dalam melaksanakan sistem pengurusan kualiti. Setelah diberikan
latihan secara intensif barulah mereka berupaya melaksanakan pelan kualiti projek
tersebut. Walaubagaimanapun masih berlaku kerja yang dilaksanakan tidak sesuai
dengan prosedur dan tidak sesuai dengan kehendak dokumentasi. Banyak kerja yang
dilakukan berdasarkan kepada kebiasaan proses kerja yang sedia ada. Perkara ini

menunjukkan bahawa budaya kualiti masih tidak wujud dalam firma binaan.

Situasi sekarang memperlihatkan kebanyakan projek mengalami masalah
tidak mencapai matlamat yang telah ditetapkan. Produk yang dihasilkan tidak sesuai
dengan spesifikasi yang ditentukan atau yang diperlukan oleh pemilik projek,
sehingga pemilik projek tidak berpuas hati (Prijono, et al. 1997). Akibatnya, firma
binaan harus melakukan perbaikan atau pekerjaan berulang-ulang atau mengganti
bahagian yang tidak sesuai dengan spesifikasi yang diajukan. Dalam keadaan
tersebut kepercayaan pemilik projek terhadap firma binaan akan berkurang dan akan
mendatangkan kesukaran bagi firma binaan untuk mendapatkan pasaran pada masa

yang akan datang.

Oleh itu, perlu adanya penyelesaian bagi mengatasi keadaan untuk
melakukan perubahan terhadap sistem pengurusan yang ada. Kesedaran dan
pelaksanaan pengurusan kualiti di dalam industri pembinaan masih berada dalam
tahap yang tidak memuaskan. Untuk itu Develin, et al. (1989) menyatakan bahawa

produk utama adalah memahami dan memperkenalkan konsep perubahan budaya.



Perubahan budaya adalah faktor utama untuk mendapatkan kejayaan pelaksanaan
kualiti menyeluruh. Kerana menurut Atkinson (1990), jika kualiti menyeluruh tidak
konsisten dengan budaya organisasi, ia akan memusnahkan pembangunan budaya
kualiti. Untuk menyokong dan memudahkan perubahan kearah budaya kualiti ini
berlaku, pengurus firma binaan harus memaklumkan kepada seluruh anggota firma
binaan bahawa kualiti merupakan tiket menuju kejayaan pada masa kini dan masa
hadapan (Fandi, 1997).

Pencapaian kualiti yang baik harus berdasarkan kepada kesedaran kualiti
yang menjadi suatu budaya dalam suatu firma binaan yang melibatkan seluruh
anggotanya. Goetsch dan Davis (1994) menegaskan, bahawa kualiti bukan hanya
menekankan pada aspek hasil akhir, iaitu produk dan perkhidmatan tetapi juga

berkaitan dengan kualiti manusia, kualiti proses dan kualiti persekitaran.

Dalam aspek pembangunan budaya kualiti apa yang sepatutnya diperlukan
ialah berusaha meningkatkan kadar prestasi yang lebih tinggi melalui penjagaan
kualiti dalam pelbagai aspek seperti sumber manusia, sistem pengurusan, keupayaan
proses, dan memenuhi kepuasan pelanggan. Bagi memastikan pelaksanaan sistem
pengurusan Kualiti berjalan lancar, elemen-elemen sokongan seperti peranan pihak
pengurusan, sistem latihan dan pendidikan, sistem penghargaan, proses komunikasi,
kepemimpinan yang berkarisma dan struktur firma binaan berkenaan sangat
diperlukan. Tanpa budaya kualiti yang kukuh, perkara-perkara tersebut tidak akan
mampu bertahan (Norlan, 1998).

Apa yang menjadi permasalahan utama dalam mengamalkan konsep
perubahan budaya kepada budaya kualiti ialah perlaksanaannya masih berada pada
tahap yang rendah. Ini dapat dilihat kerana firma binaan hanya tertumpu kepada
penghasilan produk atau perkhidmatan dan kurang mementingkan aspek kualiti
organisasi dalaman seperti prosedur pentadbiran yang kurangnya baik, piawai kerja
yang dibuat secara tergesa-gesa, banyaknya perubahan-perubahan kerja, kurangnya
pengawasan dan kurangnya kerjasama dan kepemimpinan yang kurang baik serta
pelbagai ( Low dan Goh, 1992; Chase, 1998 dan Yutiar, 2000). Perkara ini
menyebabkan perubahan budaya menuju budaya kualiti tidak dapat dilaksanakan

sepenuhnya dan perkara ini akhirnya akan memberikan kesan terhadap pengeluaran,



yang mana tahap kecekapan dan produktivitinya tidak tercapai. Oleh yang demikian
untuk membangun budaya kualiti, firma binaan perlu merancang perubahan yang

meliputi keseluruhan organisasi.

Pembangunan budaya kualiti dipengaruhi oleh banyak faktor seperti struktur
organisasi, komunikasi, motivasi, kepemimpinan, kerja berkumpulan, penghargaan
dan pendidikan dan latihan, serta pemberian kuasa (Pearson, 1992; Juran dan Gyrna,
1993; Goetsch dan Davis, 1994; Adebanjo dan Kehoe,1999; Bubshait, 2000). Setiap
faktor mempunyai kesan yang berbeza terhadap pembangunan budaya kualiti, selain
itu faktor-faktor tersebut juga saling berkaitan antara satu dengan lainnya.
Walaubagaimanapun belum ada kajian yang dibuat untuk menentukan keutamaan
faktor-faktor tersebut dalam pembangunan budaya kualiti. Berkaitan dengan perkara
diatas, maka persoalan kajian dihuraikan seperti berikut:

i. Apakah faktor-faktor yang mempengaruhi pembangunan budaya kualiti?

i. Apakah amalan terbaik bagi setiap faktor yang mempengaruhi pembangunan
budaya kualiti?

iii Bagaimanakah kaitan dan pengaruh antara faktor-faktor dalam pembangunan
budaya kualiti?

iv Bagaimanakah kaitan dan pengaruh antara faktor-faktor dalam pembangunan

budaya kualiti dengan budaya kualiti?
v Apakah faktor-faktor kritikal dalam pembangunan budaya kualiti?

vi Bagaimanakah model proses pembangunan budaya kualiti?

1.4 Objektif Kajian

Matlamat utama kajian ini adalah untuk membangunkan model proses
pembangunan budaya kualiti dalam sesebuah firma binaan. Untuk mencapai

matlamat kajian tersebut, beberapa objektif telah dikenal pasti iaitu:

i. Mengenal pasti faktor-faktor yang mempengaruhi dalam pembangunan
budaya kualiti;
ii Mengenal pasti aktiviti terbaik untuk setiap faktor dalam pembangunan

budaya kualiti;

iii Mengenal pasti hubung kait dan pengaruh diantara faktor-faktor dalam
pembangunan budaya kualiti;

iv Mengenal pasti hubung kait dan pengaruh antara faktor-faktor dalam
pembangunan budaya kualiti dengan budaya kualiti;

v Mengenal pasti dan menentukan faktor-faktor kritikal dalam
pembangunan budaya kualiti; dan

vi Membangunkan model proses pembangunan budaya kualiti dalam firma

binaan.

1.5  Justifikasi Kajian

Abad ke 21 yang telah kita masuki merupakan satu era globalisasi informasi
dan ekonomi. Pada abad ini industri Indonesia khasnya dan industri dunia amnya
akan memasuki era perdagangan bebas yang akan dimulai oleh persaingan produk-

produk inovatif berkualiti global.

Globalisasi merupakan satu cabaran yang besar bagi negara kita terutama
sekali dalam bidang industri. Persaingan diperingkat antarabangsa dan serantau
dijangka akan menjadi lebih hebat berikutan pelaksanaan komitmen terhadap
Pertubuhan Perdagangan Dunia (WTO) dan kawasan perdagangan bebas Asean
(AFTA) (Abdul Latiff Ahmad, 2002).

Globalisasi selalunya akan memajukan dan mewujudkan persaingan
antarabangsa yang berlanjutan memerlukan perubahan tertentu dalam strategi, sistem
kerja dan cara pengurusan, diantaranya, perubahan dalam strategi memerlukan
analisa yang mendalam untuk meletakkan budaya (nilai, kepercayaan dan pola

prilaku) sebagai petunjuk seharian pelaksanaan organisasi (Granell, 2000 ).

Dalam suasana persaingan seperti ini, tidak diragukan lagi bahawa hanya
industri-industri yang mampu menawarkan produk-produk inovatif berkualiti global
(hasil penyelidikan dan pengembangan secara sunguh-sungguh) yang akan mampu

bertahan (Yan Rianto, 1998). Oleh itu untuk menghadapi persaingan yang semakin

sukar dimasa hadapan, sistem pengurusan kualiti menerusi pembangunan budaya
kualiti pada firma binaan amatlah diperlukan. la penting dalam memberikan
perkhidmatan yang dapat menarik pelanggan secara berterusan. Oleh itu, kajian ini
akan dapat dijadikan panduan kearah pembangunan budaya kualiti pada firma binaan

di Indonesia dan seterusnya membolehkannya bersaing dipasaran antarabangsa

1.6  Skop Kajian

Menjadikan kualiti sebagai prinsip utama firma binaan bererti memberikan
produk-produk dan perkhidmatan yang memuaskan keperluan pelanggan. Ini kerana,
untuk menjadi pesaing kelas dunia, firma binaan harus mempunyai sistem
pengurusan yang berkualiti. Oleh itu, skop kajian ini ditumpukan kepada faktor-
faktor yang mempengaruhi wujudnya pembangunan budaya kualiti pada firma
binaan. Firma binaan dipilih kerana mempunyai masalah dalam menghasilkan
produk yang berkualiti. Ini disebabkan oleh kerana kekurangan tenaga kerja yang
berkelayakan dalam industri pembinaan (Fatur Rohman, 1996; Kaming, et al., 1997
dan Sonny, 1999). Selain itu, kelayakan yang diperlukan berubah-ubah bermula dari
tahap perancangan sampai kepada tahap pelaksanaan (Yin, 1995; Prijono, et al., 1997
dan Sonny, 1999). Oleh itu, seluruh kegiatan dalam firma binaan memerlukan satu
pengurusan yang berkualiti untuk mencapai matlamatnya. Ini kerana kecemerlangan
dan kegemilangan organisasi bukan sahaja bergantung kepada keunggulan misi dan
kedudukan yang kukuh, tetapi juga sistem pengurusan yang berkualiti, mantap dan
berjaya menjadikan faktor penting dalam menentukan arah dan tujuan organisasi

firma binaan.

Dalam penyelidikan ini, sampel kajian terdiri daripada firma binaan kelas
“A” (firma yang memiliki peringkat prestasi yang lebih baik dan taraf kemampuan
ekonomi yang baik,serta peralatan yang lengkap) yang merupakan anggota firma
binaan AKI (Asosiasi Konstruksi Indonesia) atau ahli GAPENSI (Gabungan
Pelaksana Konstruksi Indonesia) di Negara Indonesia. Pemilihan firma ini dilakukan

kerana firma ini berkualiti dan mendapat kelulusan daripada Jabatan Pekerjaan

Umum dan firma pembinaan yang telah mendapatkan pensijilan sistem jaminan

kualiti ISO 9000 daripada Dewan Standarisasi Nasional (DSN) di Indonesia. Firma
binaan lainnya adalah yang berpotensi untuk mendapatkan pensijilan ISO 9000

diberi tumpuan dalam penyelidikan ini.

Firma binaan yang dipilih adalah kontraktor kelas A yang terdapat di
Indonesia iaitu di kawasan Jakarta, Sumatera Barat dan Riau. Kajian dilaksanakan
pada kawasan agak terhad, kerana Indonesia dengan kawasannya yang luas dan jarak

yang berjauhan tidak memungkinkan untuk melakukan kajian secara keseluruhan.

Firma binaan di kawasan Jakarta, Sumatera Barat dan Riau dipilih disebabkan
Jakarta adalah ibu negara dan kawasan perniagaan terbesar di Indonesia yang
memiliki projek-projek yang besar di Pulau Jawa. Selain daripada itu firma-firma
binaan yang besar berkedudukan di Jakarta. Untuk kawasan Sumatera Barat dan Riau
pula pemilihannya dilakukan kerana kedua-dua kawasan pada masa ini sedang giat-
giatnya melaksanakan projek pembangunan. Sumatera Barat dengan pembangunan
projek lebuh raya dan lapangan terbang antarabangsa dan Riau dengan pembangunan
kawasan bandar baru. Banyak firma-firma binaan yang berpotensi sedang
melaksanakan projek-projek besar di kedua-dua kawasan ini. Firma-firma binaan ini

juga dipilih kerana berpotensi untuk bersaing di arena antarabangsa.

1.7  Kaedah Kajian

Untuk mencapai tujuan dan objektif kajian, satu proses bagi menjalankan
penyelidikan telah dikenal pasti. Penyelidikan akan melibatkan dua isu iaitu
mengenalpasti faktor yang mempengaruhi budaya kualiti dan mewujudkan model
pelaksanaan pembangunan budaya kualiti dalam firma binaan. Kajian ini telah
dibahagikan kepada empat peringkat iaitu bermula daripada peringkat kajian
literatur, peringkat pengumpulan data dan analisis data, peringkat pembangunan
model dan pengesahan, serta peringkat kesimpulan dan cadangan. Ke empat—empat

peringkat kajian ditunjukkan pada Rajah 1.1 dan dihuraikan seperti berikut:

v

Tidak

Pengesahan model

Rajah 1.1: Kaedah Penyelidikan

< binaan



i

14

Peringkat kajian literatur: peringkat ini adalah bertujuan untuk mengenal pasti
isu dan masalah pembangunan budaya kualiti dalam firma binaan khasnya di
Indonesia dan secara amnya dalam firma binaan di negara-negara lain. Isu dan
masalah ini diperoleh melalui pembacaan buku-buku, artikel-artikel, jurnal,
tesis, daripada akhbar, majalah saintifik dan lain-lain. Daripada isu dan
masalah yang diperolehi dapat dirumuskan bahawa matlamat penyelidikan
adalah untuk memperolehi kaedah pelaksanaan pembangunan budaya kualiti
yang dapat meningkatkan kualiti hasil dan prestasi firma binaan. Berdasarkan
matlamat tersebut dapat dirumuskan bahawa objek kajian penyelidikan ini ialah
untuk mengenal pasti faktor-faktor yang mempengaruhi budaya kualiti,
mengenal pasti aktiviti terbaik bagi setiap faktor untuk pelaksanaan
pembangunan budaya kualiti dan pembangunan model proses pembangunan
budaya kualiti pada firma binaan. Melalui kajian literatur ini faktor-faktor dan
aktiviti masing-masing faktor ditetapkan dan juga kaedah penyelidikan
diperolehi.

Pengumpulan data dan analisis data: Pengumpulan data dilakukan kepada 100
firma binaan kelas A yang ada di Indonesia dengan menggunakan borang soal
selidik. Soal selidik telah dibuat dengan menggunakan faktor-faktor dan aktiviti
terbaik daripada setiap faktor untuk pembangunan budaya kualiti. Kaedah
pengukuran sistem pemarkahan skala ordinal Likert telah digunakan dalam
borang soal selidik untuk mendapatkan data kualitatif. Oleh kerana matlamat
penyelidikan ini adalah untuk mengetahui faktor-faktor yang mempengaruhi
budaya kualiti dan keberkesanan pelaksanaan budaya kualiti, maka data yang
diperoleh daripada hasil soal selidik telah dianalisis dengan menggunakan dua
cara iaitu analisis kuantitatif dan analisis kualitatif. Untuk analisis data
kuantitatif ujian statistik yang digunakan ialah ujian t, analisis varian, analisis
korelasi, dan analisis regresi berganda serta analisis lintasan (Sujana, 1992;
Bryman dan Cramer, 2001; Pallant, 2001). Manakala untuk mendapatkan data
kuantitatif digunakan kaedah jeda selang kerana data kuantitatif diukur dengan
skala selang ( Pedhazur, 1982; Sujana, 1992; Harun Al Rasyid, 1994 dan Tag,
1997). Data diproses dengan proses statistik iaitu analisis lintasan dengan

menggunakan beberapa perisian, di antaranya Spreadsheet Versi 2000, SPSS

versi 9.01, dan Statistika versi 5.0. Hasil daripada Analisis Lintas telah

dibangun sebuah konsep model dengan menggunakan IDEFO model

Pembangunan model; Hasil analisis data telah mengenal pasti faktor-faktor dan
aktiviti terbaik daripada masing-masing faktor. Manakala analisis lintasan telah
mengenal pasti hubung kait antara faktor-faktor dan hubung kait antara faktor
dengan budaya kualiti serta telah menghasilkan model konsep. Model IDEFO
digunakan untuk membentuk proses pelaksanaan budaya kualiti melalui
kemampuan carta dan maklumat (Fieldman, 1998). Pembangunan model
budaya kualiti dengan IDEFO model dilakukan dan pengesahannya melalui soal
selidik dan temuduga untuk mengetahui pendapat pakar. Pengesahan dilakukan
oleh lima pakar daripada firma binaan dan dua pakar daripada Jabatan Kerja
Raya di Indonesia dan 1 pakar dari perunding firma binaan dan 1 pakar

psychology sumber manusia;

Kesimpulan dan Cadangan: Kesimpulan dan cadangan merupakan peringkat
akhir dalam pendekatan kajian ini. Membuat kesimpulan hasil Kkajian
berasaskan analisis dan penilaian data yang merangkumi penerapan konsep
budaya kualiti, penilaian terhadap kualiti firma binaan, membuat arahan kaedah
pelaksanaan model pelaksanaan budaya kualiti untuk memperbaiki
perlaksanaan kualiti pada masa akan datang. Pada peringkat akhir cadangan
akan dikemukakan.

Organisasi Penyusunan Tesis

Tesis ini terdiri daripada lapan bab, yang disusun mengikut urutan

pelaksanaan kajian:

Bab I menerangkan tentang pengenalan kajian, latar belakang masalah,

pernyataan masalah, matlamat dan objektif kajian, justifikasi, skop kajian, kaedah

kajian serta bahagian terakhir bab membincangkan tentang organisasi penyusunan

tesis.

Bab II adalah kajian literatur untuk budaya kualiti. Matlamat utama bab ini
adalah untuk menghuraikan tentang budaya kualiti serta hubungannya dengan
pengurusan firma binaan. Ia juga bertujuan untuk mengenalpasti faktor-faktor yang
boleh mewujudkan budaya kualiti. Bab ini juga membincangkan tentang kajian yang
berkaitan dengan pengenalan, definisi budaya, kualiti, budaya kualiti dan konsep-
konsep budaya kualiti. Perbincangan dalam bab dua ini akan diakhiri dengan
kesimpulan yang menjadi asas bagi perbincangan bab selanjutnya. Bab dua ini

merupakan asas teori yang penting bagi menjalankan penyelidikan.

Bab III menerangkan tentang faktor-faktor dan aktiviti terbaik. Bab ini
menerangkan tentang sembilan faktor dan aktiviti terbaik yang akan diuji dalam
mewujudkan budaya kualiti pada firma binaan. Faktor-faktor tersebut adalah struktur
organisasi, komunikasi, motivasi, kepemimpinan, kerja kumpulan, sistem
penghargaan dan perakuan, pendidikan dan latihan, pemberian kuasa dan
penglibatan. Bab ini di akhiri dengan kesimpulan tentang ke sembilan faktor beserta
aktiviti terbaiknya.

Bab IV menerangkan tentang penggunaan teknik model dalam pembangunan
budaya kualiti pada firma binaan. Bab ini mengkaji tentang pengenalan, tinjauan
teknik yang berkaitan dengan kajian, rekabentuk sistem dan rekabentuk model
(IDEFO Model). Bab ini di akhiri dengan kesimpulan tentang penggunaan teknik
model IDEFO untuk membangunkan model pelaksanaan pembangunan budaya

kualiti.

Bab V menerangkan tentang kaedah penyelidikan. Bab ini menerangkan
tentang pengenalan, faktor-faktor keberkesanan budaya kualiti, pemilihan kawasan
penyelidikan, penetapan jumlah sampel, instrumen pengumpulan data, teknik
statistik yang digunakan dalam penyelidikan ini serta pembangunan model proses.

Bab ini di akhiri dengan kesimpulan kaedah penyelidikan.

Bab VI adalah analisis data dimana difokuskan kepada faktor-faktor dan
amalan-amalan terbaik dalam membentuk pembangunan budaya kualiti. Matlamat

pembahasan bab ini ialah memperolehi dan mengenalpasti faktor-faktor dan amalan

terbatk yang boleh menyokong pembangunan budaya kualiti. Faktor-faktor yang

utama yang mempengaruhi pembangunan budaya kualiti akan merupakan garis
panduan untuk membentuk pembangunan budaya kualiti pada firma binaan. Langkah
akhir kajian ini adalah membangunkan model pelaksanaan budaya kualiti dengan
menggunakan model IDEFO dan pengesahannya dilakukan melalui soal selidik dan

opini pakar diakhiri dengan kesimpulan perbincangan.

Bab VII adalah kesahihan dan penilaian model IDEFO dimana bab ini akan
menerangkan pengesahkan kesahihan model dalam dua dimensi: iaitu pengesahan
dalaman iaitu melalui kajian literatur dan kajian soal selidik dan pengesahan luaran
melalui pendapat pakar terhadap model pelaksanaan budaya Kkualiti dengan
menggunakan IDEFO Model. Bab ini di akhiri dengan kesimpulan dari pengesahan

luaran dan rumusan.

Bab VIII adalah kesimpulan dan cadangan. Sebagai bab terakhir ia akan
memberikan cadangan kepada firma binaan tentang cara membangunkan budaya
kualiti pada firma binaan. Ini dapat dicapai dengan membangunkan model
pelaksanaan budaya kualiti agar firma binaan dapat mengadakan sistem pengurusan
yang berkualiti sehingga dapat menghasilkan produk dan perkhidmatan yang
berkualiti dan mampu untuk menghasilkan tenaga kerja yang produktif dan
berkualiti.

